
 

 

5. september 2025 UKA 2025/129 

 

Inatsisartut Suleriaasianni § 36 naapertorlugu apeqquteqaat aallaavigalugu siunnersuut imaattoq 

matumuuna saqqummiuppara: 

 

Nunatsinni namminersorneq pillugu inatsit qanoq nutarterneqarsinnaanera ullutsinnut 

naleqqussarlugu apeqquteqaat aallaavigalugu siunnersuut. 

(Inatsisartunut ilaasortaq, Aqqalu C. Jerimiassen, Atassut) 

 

Namminersornermut inatsipput nutartertariaqarpoq! 

Atagulimi pituttoqqinniartutut asulilu naalagaaffinngornissamut oqalunnertut tikkuartuutilereeqinata 

naapeqatigiiffissarput uani ujartulaartigu. 

Namminersorneq pillugu inatsit maanna atuuttoq toqqammavimmigut ajunngikkaluaqaluni, 

taamaattorli atungarissaarnerput pillugu, taamatuttaarlu ineriartoqqinnissamut 

nalimmassartariaqavissortoq Atassummiit isumaqarpugut. 

Oqaluinnarsinnaanngilagut sapinngitsorsuulluta inuiaqatitsinni sanngiinnertatta kivinnissaalluunniit 

artorutsigu, taava iliuuseqarta ikiorsinnaajumallugit. 

Oqartoqarniartarpoq oqarluartaarutaasaqaarlu maanna, oqartussaaffipput annertusassagutsigu 

naalagaaffinngoqqaartariaqartugut.  

Tamannami ilumoornerpa? 

Namminersornermut inatsisitta nutarterneratigut, naalagaaffeqatigiinnerullu iluani nunatsinni 

akisussaaffiit annertusarnerisigut tamanna nammineq oqartussaaffeqarnerput 

annertusakutsoorsinnaaqaarput.  

Aatsitassanut tunngatillugu oqartussaaffeqarnitta iluanaarutigisinnaaneranut killigititat 

qilaaveruttariaqarput, namminersornermut inatsisikkut tamanna nutartertariaqarpoq. 

Taamatuttaarlu Atassummiit isumaqarpugut, maanna nutarterinissami eqqanaarlugu 

allanneqartariaqartoq, naalagaaffiup ataani atorfeqartuusut Danmarkimi akissarsianut 

isumaqatigiissutit assigalugit inissisimalluinnartariaqartut, atungassaritaallu nikigaffeqassanngitsut, 

tamarmik pitsaasumik atungassaqartariaqartut. 

Oqartussaaffiimmi tigusimanngisagut suli atungarlunneruffiusariaqanngillat Danmarkimit, tamanna 

eqqanaartariaqarpoq. 

Nalingiinnerusariaqarneq kunngeqarfimmi piuisinnaaqullugu iliuuseqarta.  

Oqallilluarisi. 


